
� RUMA/VATICAN

Declarau sogns in pèr

(anr) Per l’emprema gada ha il papa de
clarau sogns dumengia vargada in pèr. Ei 
setracta dils consorts franzos Louis 
(1823–1894) e Zélie Martin (1831–
1893), ils geniturs da s. Tresa digl Affon 
Jesus (1873–1897). Lezza ei vegnida 
beatificada 1923 e canonisada 1925 tras 
papa Pius XI. Era astgass ei esser in fatg 
senza precedenza che ton bab, mumma e 
feglia ein vegni declarai sogns enteifer 90 
onns. (Tochen dacheu vegnevan mo con
sorts, ch’eran daventai marters, canoni
sai.)

Ton Louis Martin sco sia dunna Zélie 
levan oriundamein ir en claustra, ein 
denton vegni refusai. 1858 han els fatg 
enconuschientscha e maridai cuort suen
ter. Da lur nov affons han tschun feglias 
surviviu. Tuttas ein idas en claustra. La 
giuvna, Tresa, ei daventada carmelita a 
Lisieux (Frontscha). Ella ei era vegnida 
declarada sco patruna dalla missiun 
mundiala e 1997 sco doctura dalla basel
gia tras papa Gion Paul II.

Tenor papa Francestg han ils geniturs 
da s. Tresa creau quei clima cristian nua 
che las vocaziuns monasticas han en
tschiet a pruir.

� POLTIICA

Fracziun communabla 
dovra peda

(rtr) Il cusseglier naziunal Hans Grunder
da la pbd pretenda che sia partida furmia 
ina fracziun communabla cun las 
partidas dal center, cun il pcd e c
verdliberals. Quai scriva la NZZ. 
setta NZZ speculescha en quest’oc
era ch’il center pudess uschia cons
la pretensiun da dus sezs en il cuss
deral, Ina tala fracziun dal center
dapli sezs en il parlament che la pld
ha era dus cussegliers federals.

Ils politichers pertutgads paran
tant sceptics. Rosmarie Quadran
scheffa da la fracziun pbd, di che qu
ja be in’idea da discutar. Ella va d’a
cun il cristiandemocrat Martin C
nas che la finamira stoppia esser d
forzar il center, e quai dovria peda
main avant l’elecziun dal cussegl fe
en december è quella peda dentant fi
mitada, ed ils detagls dispitaivels d
glar na mancassan betg.

Freysinger fiss pront
Il cusseglier guvernativ vallesan, 
Freysinger vul ir per la pps en il cusse
deral. En il cas che la partida quinti
sia candidatura saja adequata, stetti
disposiziun. Quai ha Freysinger d
Radio Rhone FM. Freysinger è dap
onns en la regenza vallesana. Avant
stà durant 12 onns en il cussegl nazi
Las partidas chantunalas da la pps
proponer lur candidats per il cusse
deral fin ils 13 da november. Dava
candidatura definitiva decida lura la frac
ziun da la pps en chasa federala. L’elec
ziun en il cussegl federal è ils 9 da decem
ber.

Las pajas dals schefs 
creschan

Las pajas da schefs d’interpresas pi
tschnas e mesaunas ch’èn quotadas a la 
bursa èn creschidas marcantamain ils ul
tims onns. Tar interpresas mesaunas ha il 
schef gudagnà l’onn passà stgars in 5avel 
dapli ch’anc il 2007.En media ha in ma
nager uschia survegnì 3,4 miliuns francs 
per onn. Quai resulta d’in studi da la fir
ma da cussegliaziun economica «Price
waterhouseCoopers». Tar concerns 
gronds perencunter è la paja media sa re
ducida ils ultims 8 onns da 8,1 milliuns 
sin 7,5 milliuns francs.Pervi da la crisa da 
finanzas eran las pajas da managers sa re
ducidas marcantamain suenter il 2007.

Duas novas moderaturas per RTR
� (cp) A partir da l’october beneven-
tan duas novas moderaturas las
aspectaturas ed ils aspectaturs tar
Radiotelevisiun Svizra Rumantscha
(RTR). Anna Serarda Campell da Lavin
ed Oceana Galmarini d’Ardez èn las
novas fatschas da las emissiuns «Cun-
trasts Focus» e «Minisguard». Anna
Serarda Campell è la nova moderatura da
«Cuntrasts». Ils 25 d’october a las 17.25
maina ella per l’emprima giada tras in
nov magazin cun il titel «Cuntrasts Fo

avegnir mintgamai ad ina suletta tema
tica, quella vegn mintgamai tractada pli
profund.

Anna Serarda Campell è creschida si
a Lavin. Suenter il gimnasi a Ftan ha el
la studegià scienzas da teater e saut a Ber
na ed a Paris. Gia durant il studi ha ella
scrit regularmain per differentas gasettas
(Punts, Kulturagenda Bern, Foliage, anr
etc.) ed ha lavurà tar il radio RaBe. Da
pi il schaner 2011 lavura Anna Serarda
Campell tar RTR, l’emprim sco redactu

emnila d’infurmaziun per uffants.
L’emissiun declera als uffants temas po
litics, economics, culturals, or dal mund
dal sport e da la societad en furma cha
paivla e divertenta. Mintga emissiun dat
paisa speziala ad in tema actual da l’em
na.

Oceana Galmarini è oriunda d’Ar
dez. Suenter ses emprendissadi da com
merzi ha ella absolvì la maturitad profes
siunala ed ha lavurà tar la scola chantu
nala Cuira. Dapi il 2013 lavura ella tar

Anna Serarda Campell Oceana Galmarini FOTOS MAD

La glisch mussa la via al svilup
DAD ANDREA LUZIUS RASSEL, KREUZLINGEN

� Plaun plaunet vegn puspè il temp da
las notgs lungas e dals dis curts. Suen-
ter questa stad grondiusa, en la quala
nus avain pudì giudair in’abundanza da
glisch, èsi ussa temp da dar in sguard
sin l’impurtanza da la glisch e cunzunt
la muntada da las tecnologias che sa
basan sin la glisch en nossa vita. Las
Naziuns Unidas han proclamà l’onn
2015 sco l’onn internaziunal da la glisch
e da las tecnologias che sa basan sin la
glisch. Per bunamain 1,6 milliardas per
sunas sin noss mund porta la rendida dal
sulegl u stgirezza u la glisch flaivla d’ina
cazzola da kerosin u d’ina chandaila. Per
mintg’inA da nus che sa regorda da las
lungas notgs da preparaziun sin tests im
purtants èsi evident che quella mancanza
da glisch artifiziala en las terras dal Terz

mund maina ad in effect negativ sin las
schanzas d’educaziun. Per quest motiv è
ina da las finamiras da l’onn internaziu
nal da la glisch da promover l’utilisaziun
da cazzolas dad LED electrifitgadas cun
implants solars. Uschia vegniss la glisch
purtada en las notgs lungas dal Terz mund
e las schanzas d’educaziun vegnissan
meglieradas considerablamain.

In aspect main enconuschent è che
nus vesain mo in pitschen spectrum da la
glisch che nus utilisain mintga di. La rait
da communicaziun globala funcziuna sin
basa da glisch nunvesaivla. Quai pon es
ser microundas che vegnan duvradas per
la communicaziun cun telefonins e satel
lits u lasers infracotschens che portan las
infurmaziuns en l’internet. Era quest
adiever da la glisch na stat (anc) betg a dis
posiziun ad ina gronda part dals umans
che stattan en las terras da Terz mund.

Però empermetta la tecnologia dal
smartphone ina revoluziun che pudess
midar quai. Abunaments da broadband
mobil surpassan ozendi il abunaments da
broadband fix. Ina gronda part da quest
progress ha lieu en las terras da svilup e
dal Terz mund. Broadband mobil po tan
scher en regiuns fitg ruralas ed isoladas.
Uschia pon las persunas che vivan en las
parts pli periferas era far diever da l’inter
net ed uschia sa participar al dialog mund
ial. Tgi sa, forsa che la glisch porta en ta
la maniera betg mo schanzas d’ina meglra
educaziun a questas parts dal mund, ma
bain er ina sort da «scleriment» en il senn
da «enlightenment» u «Aufklärung» – in
term che stat en l’istorgia per il moviment
da la raziunalitad, mo era da la umanitad
en il 17avel e 18avel tschientaner. Tant in
plus da la raziunalitad sco da la umanitad
fagess bain a tut il mund.

La Ghilda ha cuschinau – Martin Candinas ha gidau
� (anr/abc) Mintg’onn organisescha
la Ghilda dils cuschiniers etabli
ell’entira Svizra ina acziun caritati-
va. Ier ei la secziun sursilvana stada
en acziun a Glion. Ils nov gastronoms
da Sedrun, Sursaissa, Breil, Andiast,
Glion e Laax han cuschinau in gustus
risot cun zetgas. Numerus passants e
visitaders dalla fiera dalla mesjamna
han priu la caschun da cumbinar il de
letg culinaric cun ina buna caussa. Pil
servis dil risot ei cusseglier naziunal
Martin Candinas staus a disposiziun.
Suenter sia reelecziun da dumengia
vargada eis ei stau in deletg per el da co
operar culla Ghilda. La mesadad dil re
cav ch’ils cuschiniers sursilvans han
fatg regalan els alla Societad svizra da
Multiple Sclerose, l’autra va alla Casa
Depuoz a Trun.

La foto muossa ils cuschiniers ensemen cun Sofia Coray da Laax, pertuccada dalla mal-
sogna MS, e Trudi Bass da S. Benedetg, la presidenta dalla gruppa regiunala grischuna 
dalla societad dad MS. FOTO A. BEELI

